
TAO TEH KING.









jang belon perna tida memperdoeliken atawa
poen perna menjakitin pada salah-satoe orang.



⁂




Evolutie dari manoesia moelainja dari baji sampe mendjadi saorang jang besar dan gagah. Kapan soedah besar dan gagah, serta sampoerna priboedinja, ia aken berlakoe lemah-lemboet seperti prampoean, dan komoedian balik kembali seperti satoe anak ketjil poelah. 

Orang jang pegang tegoeh kasopanan atawa ka'adaban, berikoet segala atoeran dan oepatjaranja, dan begitoe poen jang maoe djaga kaberesan dengen kaloearin segala matjem wet atawa atoeran agama sambil kasih oendjoek kapandean dan kakwasa'annja, inilah tjoemah baroe sampe di tingkat pertengahan. Kapan ia soedah madjoe lebih djaoe dan djadi semingkin deket pada kasampoerna'an sedjati, itoe semoea atoeran-atoeran doenia atawa agama ia lemparken, laloe balik kombali mendjadi seperti anak ketjil, jaitoe hidoep menoeroet natuur. 


Maka maskipoen mempoenjai kagagahan dan kakwasa'an besar ia berlakoe lemah-lemboet, hingga bikin orang merasa kagoem dan pandang padanja sabagi tjonto dari manoesia jang sampoerna, dan dalem ini kadoedoekan ia pegang tegoeh kabedjikannja dan laloe balik hidoep seperti anak-anak. Maka maskipoen insjaf dirinja soedah poenjaken tjoekoep penerangan, ia merasa poeas berdiam di tempat jang gelap atawa soerem. Ia tida maoe kedjer kadoedoekan jang oleh doenia kaliatannja bergoemilang, hanja tjari tempat soenji dan hidoep antara

